
ՏԵՂԵԿԱՆՔ - ՀԻՄՆԱՎՈՐՈՒՄ
«Հյուսիս-հարավ ճանապարհային միջանցքի ներդրումային ծրագիր-Ծրագիր 2-ի շրջանակներում համատեղ գործող «Կոքս Քնսալթ» և «էգիս ինթերնեյշնլ»  ընկերություններին  
 լիցենզավորման ենթակա գործունեության որոշ տեսակների իրականացման 
թույլտվություն տրամադրելու մասին» ՀՀ կառավարության նախագծի ընդունման հիմնավորում 
 
	   1. Իրավական ակտի նպատակը.
	 Սույն նախագծի ընդունման նպատակն է Հյուսիս-հարավ ճանապարհային միջանցքի ներդրումային ծրագիր- Ծրագիր 2-ի (այսուհետ՝ Ծրագիր) շրջանակներում համատեղ գործող՝ Ֆրանսիայի Հանրապետություն գրանցված «Էգիս ինթերնեյշնլ» և Գերմանիայի Դաշնային Հանրապետությունում գրանցված «Կոքս Կնսալթ» ընկերություններին թույլատրել Ծրագրի շրջանակներում իրականացնել «Լիցենզավորման մասին» օրենքի 43-րդ հոդվածի 2-րդ մասի աղյուսակի 17-րդ կետի 1-ին և 4-րդ ենթակետով նախատեսված «Քաղաքաշինական փաստաթղթերի ինժեներական բաժինների մշակում» և «Շինարարության որակի տեխնիկական հսկողություն» գործունեության տեսակները:
	 2. Կարգավորման հարաբերությունների ներկա վիճակը և առկա խնդիրները
Հյուսիս-հարավ ճանապարհային միջանցքի ներդրումային ծրագիր- Ծրագիր 2-ի շրջանակներում Ասիական զարգացման բանկի վարկային միջոցների (վարկ՝ 2729-ARM) հաշվին վերակառուցվող Աշտարակ-Թալին (շուրջ 42 կմ ընդհանուր երկարությամբ) ճանապարհահատվածի կապալառու իսպանական «Կորսան-Կորվիամ Կոնստրուկսիոն» ընկերությունը 2019 թվականի հուլիսի 18-ին ծանուցվել է վերջինիս հետ կնքված կապալի պայմանագիրը՝ պայմանագրի պահանջների բազմաթիվ խախտումների, ինչպես նաև Կապալառուի անվճարունակ լինելու հիմքով լուծելու վերաբերյալ:	
Ծրագրի շարունակականությունն ապահովելու նպատակով մինչև նոր կապալառուի ներգրավվումն անհրաժեշտություն է առաջացել իրականացնել Աշտարակ-Թալին ճանապարհահատվածի նախագծային փաստաթղթերի լրամշակում, առկա իրավիճակի (դաշտային և փաստաթղթերի) ուսումնասիրում/վերլուծություն, ըստ անհրաժեշտության կատարված և մնացած շինարարական աշխատանքների հետազոտում, ստուգում, տվյալների լրացուցիչ ճշգրտում և այլն: 
Ծրագրի շրջանակներում նախագծման, ինչպես նաև  շինարարական աշխատանքների նկատմամբ տեխնիկական հսկողության ծառայությունները ձեռքբերելու համար մեկնարկել է մրցութային գործընթաց, որի արդյունքում Ծրագրի նախագծման և ինժեներական ծառայությունների գնման պայմանագիրը շնորհվել է «Էգիս ինթերնեյշնլ» և «Կոքս Կնսալթ» համատեղ գործունեություն իրականացնող ընկերությանը:
«Լիցենզավորման մասին» ՀՀ օրենքի  43-րդ հոդվածի 2-րդ մասի աղյուսակի 17-րդ կետի 1-ին և 4-րդ ենթակետի համաձայն՝ «Քաղաքաշինական փաստաթղթերի ինժեներական բաժինների մշակում» և «Շինարարության որակի տեխնիկական հսկողություն» գործունեության տեսակները ենթակա են լիցենզավորման:
 «Լիցենզավորման մասին» ՀՀ օրենքի 7-րդ հոդվածի 6.1-րդ հոդվածի համաձայն՝ օտարերկրյա իրավաբանական անձինք ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում:
«Էգիս ինթերնեյշնլ» և «Կոքս Կնսալթ» ընկերությունները նախագծման, ինժեներական ծառայությունների մեջ փորձ ունեցող միջազգային կազմակերպություններ են, որոնք գրանցման պետության օրենսդրության պահանջների համաձայն ունեն անհրաժեշտ կարողություններ լիցենզավորման ենթակա վերը նշված գործունեության տեսակով զբաղվելու համար (հիմքերը կցվում է): 
	Հիմք ընդունելով վերոգրյալը՝ առաջարկվում է  ընկերություններին թույլատրել Ծրագրի շրջանակներում ՀՀ տարածքում զբաղվել «Քաղաքաշինական փաստաթղթերի ինժեներական բաժինների մշակում» և «Շինարարության որակի տեխնիկական հսկողություն» գործունեության տեսակներով:
Միաժամանակ «Կոքս Կնսալթ» ընկերության հայաստանյան մասնաճյուղն ունի քաղաքաշինության բնագավառում շինարարության որակի տեխնիկական հսկողության լիցենզիա տրված 30.06.2015թ. ՀՀ քաղաքաշինության նախարարության կողմից (կցվում է ), ուստի նախագծով առաջարկվում է սահմանել, որ ընկերությունը Ծրագրի շրջանակներում տեխնիկական հսկողությունը կիրականացնի նշված լիցենզիայի հիման վրա: 
3. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
[bookmark: _GoBack]Սույն նախագիծը լրացուցիչ ֆինանսական միջոցների անհրաժեշտություն և  ՀՀ 2021 թ. պետական բյուջեի եկամուտներում և ծախսերում փոփոխություններ չի առաջացնում.

4. Իրավական ակտի կիրարկման դեպքում ակնկալվող արդյունքը. 
	Իրավական ակտի ընդունման արդյունքում Ծրագրի շրջանակներում համատեղ գործող՝ Ֆրանսիայի Հանրապետություն գրանցված «Էգիս ինթերնեյշնլ» և Գերմանիայի Դաշնային Հանրապետությունում գրանցված «Կոքս Կնսալթ» ընկերություններին կթույլատրվի Ծրագրի շրջանակներում զբաղվել «Քաղաքաշինական փաստաթղթերի ինժեներական բաժինների մշակում» և «Շինարարության որակի տեխնիկական հսկողություն» գործունեության տեսակներով՝ ապահովելով Ծրագրի բնականոն ընթացքը: 































